
Ang pagkinabuhi diha sa Diosnong Trinidad 
pagpabilin man Kaniya, pagpuyo Kaniya nga panimalay nato; 

ang pagkinabuhi uban sa Diosnong Trinidad pagpabilin man Niya
 kanato aron maanaa nato ang Iyang presensya, Iyang persona, 

ug mapahimuslan nato.

Ang pagkinabuhi uban sa Diosnong Trinidad pagpakinabuhi man 
sa nabanhawng Cristo sa sulod nato; nagpasabot ang pagkabanhaw 
nga iya sa Dios ang tanan ug dili atoa, nga ang Dios ray makahimo 
ug dili ta makahimo, ug nga gibuhat sa Dios ang tanan, dili nato. 

Makakinabuhi ta uban sa Diosnong Trinidad 
pinaagi sa madagayaong sangkap sa Espiritu ni Jesucristo—

sa Espiritu sa nag-antos nga Jesus ug sa nabanhawng Cristo—
nga makapakinabuhi ug makapadako nato ni Cristo sa tanang sirkumstansya.

Ang hingpit nga pagsinati ug pagpahimulos sa Diosnong Trinidad—
ang pag-ambit sa gugma sa Dios, sa grasya ni Ginoong Jesucristo, 

ug sa pakig-ambitay sa Espiritu Santo—gihingpit Niya 
nga mao karon, mao kanhi, ug mao sa umalabot, 

sa pito ka Espiritu, ug ni Jesucristo, nga matinumanong Saksi, 
ang Panganay sa mga minatay, ug ang Magbubuot sa mga hari sa yuta.

LINANGKOB NGA HISGOTANAN:
MAGKINABUHI DIHA SA UG UBAN SA DIOSNONG TRINIDAD

Mensahe 1

Ang Diosnong Pamatigayon lakip na ang Diosnong Pagpaambit sa Diosnong 
Trinidad diha sa Diosnong Lihok ug sa Atong Kasinatian 

Basahong Kasulatan: 1 Tim. 1:3-5; Juan 4:14b; Mat. 1:18, 20-21, 23; 3:16-17; 6:9-10, 13; 
12:28; 28:19

I. Makita gyod unta nato nga ang sentrong butang sa Biblia mao ang dios-
nong pamatigayon lakip na ang diosnong pagpaambit sa Diosnong Trini-
dad nganha sa mga magtutuo ni Cristo aron matukod ang iglesia nga La-
was ni Cristo, nga mahingpit sa Bag-ong Jerusalem nga walay kataposan, 
hiniusang pagpadayag sa Tulo-usang Dios—1 Tim. 1:3-5; Efe. 3:14-21; 4:16; 
Bug. 21:2, 10-11:

A. Ang diosnong pamatigayon mao ang administrasyon sa panimalay sa Dios aron 
ipaambit ang Iyang Kaugalingon diha sa Diosnong Trinidad Niya ngadto sa 
piniling katawhan Niya aron matransporma sila para mapalugwa ang iglesia, 
nga mao ang Lawas ni Cristo, ang balay sa Dios, ang gingharian sa Dios, ug ang 
kapikas ni Cristo, nga ang kinataposang kinatibuk-an mao ang Bag-ong Jerusa-
lem—1 Tim. 1:3-4; Juan 1:14, 29; Buh. 2:24; 1 Cor. 12:12-13; 15:45b; 1 Tim. 3:15; 
Bug. 5:10; 21:2.

B. Tanang gihisgotan sa Bag-ong Tugon kalabot sa Dios may kalabotan man sa 
diosnong pagpaambit alang sa diosnong pamatigayon; matuman ang diosnong 
pamatigayon pinaagi sa diosnong pagpaambit sa Diosnong Trinidad—Rom. 8:3, 
11; Efe. 1:3-23; 2 Cor. 13:14; Efe. 3:14-21.

C. Gisulat ang tibuok Biblia segun sa nagkontrol nga panan-awon nga giumol sa 
Tulo-usang Dios ang Iyang Kaugalingon nganha sa pinili ug tinubos nga ka-
tawhan Niya aron mahimong ilang kinabuhi ug sangkap sa kinabuhi para masu-
ropan ang tibuok nilang pagkatawo sa Diosnong Trinidad, sa ato pa, sa Amahan 
nga tuboran, sa Anak nga katambok, ug sa Espiritu nga suba—Sal. 36:8-9.

D. Nahikay na ang Tulo-usang Dios—ang Amahan, Anak, ug Espiritu—aron ma-
himong Espiritung taghatag-og-kinabuhi aron makainom ta Niya ug mahimo 
Siyang pagpahimulos nato; kini ang diosnong pagpaambit sa Diosnong Trini-
dad—Juan 1:14; 4:14; 7:37-39; 1 Cor. 12:13; 15:45b; 2 Cor. 13:14.

E. Moinom ngani ta sa buhing tubig, mahimo kining “tuboran sa tubig [sa sulod 
nato]…nga motubod ngadto sa kinabuhing walay kataposan” (Juan 4:14b); ang 
Amahan nga gigikanan mao ang tuboran, ang Anak nga pagpadayag mao ang 
tubod, ug ang Espiritu nga pagpalatay mao ang agay; ang pulong ngadto nag-
pasabot sab og “mahimo nga,” ug ang kinatibuk-an sa walay kataposang kina-
buhi mao ang Bag-ong Jerusalem; busa, ang pag-agay sa Diosnong Trinidad sa 
sulod nato ug gikan nato mosangpot sa pagkahimo natong Bag-ong Jerusalem 
(7:37-39; Sal. 46:4; Bug. 22:1-2; 7:17; 21:6; 22:17).

II. Basi sa nagkontrol nga panan-awon sa diosnong pamatigayon ug sa dios-
nong pagpaambit sa Diosnong Trinidad, makita nato ang Diosnong Trini-
dad diha sa diosnong lihok ug sa kasinatian nato sa basahon sa Mateo:



A. Sa Mateo 1 naa ang Espiritu Santo (vv. 18, 20), si Cristo (ang Anak—v. 18), ug 
ang Dios (ang Amahan—v. 23) alang sa pagpahimugso sa tawo nga si Jesus 
(v.  21), nga, isip Jehova nga Manluluwas ug ang Dios nga uban nato, mao ang 
pagkalawas mismo sa Tulo-usang Dios: 
1. Gipadayag sa Mateo 1:20 ug 21 ang diosnong pagsamkon sa Espiritu Santo 

ug ang pagkahimugso ni Jesus (ang Anak); unya gisultian ta sa versiculo 23 
nga ginganlan Siya sa mga tawo og Emmanuel, nga nagpasabot og ang Dios 
(Dios Amahan) uban nato.

2. Lugwa sa diosnong pagsamkon sa Espiritu Santo ug sa pagkahimugso ni 
Jesus, nga Anak, ang pag-uban sa Dios Amahan kanato—itandi sa Lucas 1:35.

B. Sa Mateo 3 nagtindog ang Anak sa tubig sa bautismo silong sa abling mga langit, 
nikunsad ang Espiritu sama sa salampati nganha sa Anak, ug namulong ang 
Amahan gikan sa mga langit ngadto sa Anak—vv. 16-17:
1. Gipanganak si Ginoong Jesus sa Espiritu (Luc. 1:35), iya-sa-pagkamao nga 

naanaa ang Espiritu sa Dios sa sulod Niya alang sa pagkahimugso Niya; 
unya alang sa Iyang pagpangalagad, mapatigayonong nikunsad ang Espiritu 
sa Dios Kaniya aron dihogan Siya nga bag-ong Hari ug ipailaila sa Iyang 
katawhan—Isa. 61:1; 42:1; Sal. 45:7. 

2. Ang pagpabautismo sa Ginoo aron matuman ang pagkamatarong sa Dios 
ug aron mamatay ug mabanhaw Siya nakahatag Niyag tulo ka butang: ang 
abling mga langit, ang nikunsad nga Espiritu sa Dios, ug ang pagpamulong 
sa Amahan; mao sab kini kanato karon aron matuman ang pamatigayon sa 
Dios—Mat. 3:16-17.

3. Tungod sa pagkunsad sa Espiritu sa Dios sama sa salampati nganha Niya, 
nangalagad si Ginoong Jesus diha sa kalumo ug pagkausa ray tumong, nga 
nagtagad ra gyod sa kabubut-on sa Dios; ang pagkunsad sa Espiritu maoy 
pagdihog kang Cristo, samtang ang pagpamulong sa Amahan pagpanghima-
tuod alang Niya nga pinalanggang Anak.

C. Sa Mateo 6 ang pag-ampong gitudlo sa Ginoo nga iampo nato nagsugod sa Tulo-
usang Dios, sa han-ay sa Amahan, Anak, ug Espiritu (vv. 9-10), ug natapos sab 
sa Tulo-usang Dios, apan sa han-ay sa Anak, Espiritu, ug Amahan (v. 13); ang 
pag-ampo sa ingon niini pag-ampo man nga magmadaogon ang Tulo-usang Dios 
dinhi sa yuta maingon nga nagmadaogon Siya sa mga langit:
1. Sa Mateo 6:9-10 gitudloan sa Ginoo ang mga magtutuo nga moampo pinaagi 

sa pagpadayag sa tulo ka hangyo, nga nagpasabot sa Trinidad sa Dios: ang 
“balaanon ang Imong ngalan” labi gyong may kalabotan sa Amahan; ang 
“moabot ang Imong gingharian,” sa Anak; ug ang “matuman ang Imong ka-
bubut-on,” sa Espiritu:
a. Aron mabalaan ang Iyang ngalan, ipadayag gyod nato Siya sa pagkinabuhi 

nato sa adlaw-adlawng kinabuhi nga ginahin ngadto sa Dios ug nasuropan 
Niya—1 Ped. 1:15-17; 2 Ped. 1:4; itandi sa Isa. 11:2.

b. Aron moabot ang gingharian sa Dios, magkinabuhi gyod ta sa kinabuhi sa 
pagkamatarong, kadait, ug kalipay diha sa Espiritu Santo—Rom. 14:17.

c. Ang  pagtuman sa diosnong kabubut-on dinhi sa yuta pagpadangat man 
sa langitnong pagbuot, sa gingharian sa mga langit, nganhi sa yuta—
itandi sa Mat. 8:9.

d. Gituman kini ning panahona, ug hingpit nga matuman sa umalabot nga 
panahon sa gingharian, sa mahimo nang maayo kaayo ang ngalan sa Dios 
sa tibuok yuta (Sal. 8:1), mahimo nang gingharian ni Cristo ang gingha-
rian sa kalibotan (Bug. 11:15), ug matuman na ang kabubut-on sa Dios. 



2. Natapos ang sumbanan sa pag-ampo sa Ginoo sa pag-ingon nga, “Kay imo 
ang gingharian ug ang gahom ug ang himaya hangtod sa hangtod. Amen”—
Mat. 6:13:
a. Iya sa Anak ang gingharian ug kini ang ginsakpan nga kagamitan sa Dios 

sa Iyang gahom; iya sa Espiritu ang gahom ug nagtuman sa tuyo sa Dios 
aron makapadayag ang Amahan sa Iyang himaya. 

b. Busa, ang pag-ampong gitudlo sa Ginoo sa kinalabwang pagtulon-an Niya 
nagsugod sa Dios Amahan ug natapos sab sa Dios Amahan, nga mao ang 
sinugdanan ug ang kataposan, ang Alpha ug ang Omega, aron mahimong 
tanan sa tanan ang Dios Amahan—1 Cor. 15:28. 

D. Sa Mateo 12 nanghingilin ang Anak, diha sa persona sa tawo, og mga demonyo 
pinaagi sa Espiritu aron mapadangat ang gingharian sa Dios Amahan—v. 28:
1. Ang paagi sa paghingilin Niya sa mga demonyo, nga pinaagi sa usa pa ka 

Persona ug alang sa Usa pa ka Persona, nagpakita nga wala Siya magkina-
ugalingon sa pagbuhat kondili sa pagkamapaubsanon ug pagkadili-makina-
ugalingon.  

2. Dili gyod pinaagi sa Iyang Kaugalingon, alang sa Iyang Kaugalingon, o 
ngadto sa Iyang Kaugalingon ang Anak nga sentro sa Diosnong Trinidad; 
pinaagi gyod sa Espiritu sa Dios ug alang sa gingharian sa Dios Amahan ang 
tanang gibuhat Niya. 

3. Wala gyod mobuhat ang Anak pinaagi sa Iyang Kaugalingon o alang ba sa 
Iyang Kaugalingon; makita nato dinhi ang Iyang pagkamapaubsanon ug 
pagkadili-makinaugalingon; nagpakita sab kini sa harmoniya, katahom, ug 
pagkamaayo kaayo diha sa Diosnong Trinidad. 

4. Ang lihok sa Diosnong Trinidad nga dunay diosnong pagtambayayongay sa 
Mateo 12:28 maayo kaayo ug matahom nga panig-ingnan nga sundon nato; 
maayong sumbanan kini nga gihimo sa atong Ulo alang sa pagtambayayongay 
nato nga mga bahin sa Iyang Lawas: 
a. Sa iglesiahanong kinabuhi karon, wala pa kaayo matukod ang Lawas ni 

Cristo tungod sa kakulang sa hustong pagtambayayongay.
b. Nagbuhat tingali ta uyon sa kabubut-on sa Dios, apan dili gyod unta pi-

naagi sa atong kaugalingon ang gibuhat nato kondili pinaagi sa uban; 
labot pa, dili gyod unta alang sa kaugalingon natong kaayohan ang gibu-
hat nato kondili alang sa interes, sa katungod, sa Dios dinhi sa yuta. 

E. Sa Mateo 28, sa nakaagi na si Cristo nga kataposang Adam (1 Cor. 15:45b) sa 
kahikayan sa pagkalansang sa krus, nisulod sa ginsakpan sa pagkabanhaw, ug 
nahimong Espiritung taghatag-og-kinabuhi, nibalik Siya sa Iyang mga tinun-an 
diha sa kahimtangan ug realidad sa Iyang pagkabanhaw aron sugoon sila nga 
himoong katawhan sa gingharian ang kanasoran sa pagbautismo kanila ngadto 
sa ngalan, sa persona, sa realidad, sa Diosnong Trinidad—Mat. 28:19:
1. Kanang si Cristo ang sentro sa nahikay nga Tulo-usang Dios aron man bau-

tismohan sa mga tinun-an ang mga tawo ngadto sa nahikay nga Tulo-usang  
Dios sa pagbautismo kanila ngadto Niya—Buh. 8:16; 19:5; Gal. 3:27; Rom. 
6:3-4; 1 Cor. 12:13.

2. Ang pagbautismo sa mga tawo ngadto sa ngalan sa Tulo-usang Dios organico, 
espirituhanon, ug mistico mang pagpausa kanila Kaniya. 

3. Ang usa ka ngalan sa Diosnong Trinidad maoy sumada sa Diosnong Pag-
kamao, nga pareho ra sa Iyang persona; ang pagbautismog tawo ngadto sa 
ngalan sa Tulo-usang Dios paghumol man kaniya ngadto sa tanang pag-
kamao sa Tulo-usang Dios.



III. Moampo gyod ta nga giyahan ta sa Espiritu sa realidad ngadto sa tanang 
realidad sa diosnong pamatigayon lakip na ang diosnong pagpaambit sa 
Diosnong Trinidad diha sa diosnong lihok ug sa atong kasinatian; mga tawo 
gyod unta ta nga nagkinabuhi diha sa ug uban sa Diosnong Trinidad, nga 
naghimo Kaniyang pagkamao ug elemento mismo sa atong pagkinabuhi—
Juan 16:13; 15:4-5.

